
Amritanilayam Stotras

???? ???? ???? ?????????

ધ્યાનમ્  ।
ત્રિનેત્રં  ગજાસ્યં  ચતુર્બાહુધારં
પરશ્વાદિશસ્ત્રૈર્યુતં  ભાલચંદ્રમ્  ।
નરાકારદેહં  સદા  યોગશાંતં
ગણેશં  ભજે  સર્વવંદ્યં  પરેશમ્  ॥  1 ॥

બિંદુરૂપો  વક્રતુંડો  રક્ષતુ  મે  હૃદિ  સ્થિતઃ  ।
દેહાંશ્ચતુર્વિધાંસ્તત્ત્વાંસ્તત્ત્વાધારઃ
સનાતનઃ  ॥  2 ॥

દેહમોહયુતં  હ્યેકદંતઃ  સોઽહં  સ્વરૂપધૃક્  ।
દેહિનં  માં  વિશેષેણ  રક્ષતુ  ભ્રમનાશકઃ  ॥  3 ॥

મહોદરસ્તથા  દેવો  નાનાબોધાન્  પ્રતાપવાન્  ।
સદા  રક્ષતુ  મે  બોધાનંદસંસ્થો  હ્યહર્નિશમ્  ॥  4 ॥

સાંખ્યાન્  રક્ષતુ  સાંખ્યેશો  ગજાનનઃ  સુસિદ્ધિદઃ  ।
અસત્યેષુ  સ્થિતં  માં  સ  લંબોદરશ્ચ  રક્ષતુ  ॥  5 ॥

સત્સુ  સ્થિતં  સુમોહેન  વિકટો  માં  પરાત્પરઃ  ।
રક્ષતુ  ભક્તવાત્સલ્યાત્  સદૈકામૃતધારકઃ  ॥  6 ॥

આનંદેષુ  સ્થિતં  નિત્યં  માં  રક્ષતુ  સમાત્મકઃ  ।
વિઘ્નરાજો  મહાવિઘ્નૈર્નાનાખેલકરઃ  પ્રભુઃ  ॥  7 ॥

અવ્યક્તેષુ  સ્થિતં  નિત્યં  ધૂમ્રવર્ણઃ
સ્વરૂપધૃક્  ।
માં  રક્ષતુ  સુખાકારઃ  સહજઃ  સર્વપૂજિતઃ  ॥  8 ॥

સ્વસંવેદ્યેષુ  સંસ્થં  માં  ગણેશઃ  સ્વસ્વરૂપધૃક્  ।
રક્ષતુ  યોગભાવેન  સંસ્થિતો  ભવનાયકઃ  ॥  9 ॥

અયોગેષુ  સ્થિતં  નિત્યં  માં  રક્ષતુ  ગણેશ્વરઃ  ।
નિવૃત્તિરૂપધૃક્  સાક્ષાદસમાધિસુખે  રતઃ  ॥  10 ॥

યોગશાંતિધરો  માં  તુ  રક્ષતુ  યોગસંસ્થિતમ્  ।
ગણાધીશઃ  પ્રસન્નાત્મા  સિદ્ધિબુદ્ધિસમન્વિતઃ  ॥  11
॥



પુરો  માં  ગજકર્ણશ્ચ  રક્ષતુ  વિઘ્નહારકઃ  ।
વાહ્ન્યાં  યામ્યાં  ચ  નૈરૃત્યાં
ચિંતામણિર્વરપ્રદઃ  ॥  12 ॥

રક્ષતુ  પશ્ચિમે  ઢુંઢિર્હેરંબો  વાયુદિક્  સ્થિતમ્
।
વિનાયકશ્ચોત્તરે  તુ  પ્રમોદશ્ચેશદિક્  સ્થિતમ્  ॥  13
॥

ઊર્ધ્વં  સિદ્ધિપતિઃ  પાતુ  બુદ્ધીશોઽધઃ  સ્થિતં  સદા
।
સર્વાંગેષુ  મયૂરેશઃ  પાતુ  માં  ભક્તિલાલસઃ  ॥  14 ॥

યત્ર  તત્ર  સ્થિતં  માં  તુ  સદા  રક્ષતુ  યોગપઃ  ।
પુરશુપાશસંયુક્તો  વરદાભયધારકઃ  ॥  15 ॥

ઇદં  ગણપતેઃ  પ્રોક્તં  વજ્રપંજરકં  પરમ્  ।
ધારયસ્વ  મહાદેવ  વિજયી  ત્વં  ભવિષ્યસિ  ॥  16 ॥

ય  ઇદં  પંજરં  ધૃત્વા  યત્ર  કુત્ર  સ્થિતો  ભવેત્  ।
ન  તસ્ય  જાયતે  ક્વાપિ  ભયં  નાનાસ્વભાવજમ્  ॥  17 ॥

યઃ  પઠેત્  પંજરં  નિત્યં  સ  ઈપ્સિતમવાપ્નુયાત્  ।
વજ્રસારતનુર્ભૂત્વા  ચરેત્સર્વત્ર  માનવઃ  ॥  18 ॥

ત્રિકાલં  યઃ  પઠેન્નિત્યં  સ  ગણેશ  ઇવાપરઃ  ।
નિર્વિઘ્નઃ  સર્વકાર્યેષુ  બ્રહ્મભૂતો  ભવેન્નરઃ  ॥
19 ॥

યઃ  શૃણોતિ  ગણેશસ્ય  પંજરં  વજ્રસંજ્ઞકમ્  ।
આરોગ્યાદિસમાયુક્તો  ભવતે  ગણપપ્રિયઃ  ॥  20 ॥

ધનં  ધાન્યં  પશૂન્  વિદ્યામાયુષ્યં  પુત્રપૌત્રકમ્
।
સર્વસંપત્સમાયુક્તમૈશ્વર્યં  પઠનાલ્લભેત્  ॥  21 ॥

ન  ભયં  તસ્ય  વજ્રાત્તુ  ચક્રાચ્છૂલાદ્ભવેત્  કદા  ।
શંકરાદેર્મહાદેવ  પઠનાદસ્ય  નિત્યશઃ  ॥  22 ॥

યં  યં  ચિંતયતે  મર્ત્યસ્તં  તં  પ્રાપ્નોતિ  શાશ્વતમ્
।
પઠનાદસ્ય  વિઘ્નેશ  પંજરસ્ય  નિરંતરમ્  ॥  23 ॥



લક્ષાવૃત્તિભિરેવં  સ  સિદ્ધપંજરકો  ભવેત્  ।
સ્તંભયેદપિ  સૂર્યં  તુ  બ્રહ્માંડં  વશમાનયેત્  ॥  24 ॥

એવમુક્ત્વા  ગણેશાનોઽંતર્દધે  મુનિસત્તમ  ।
શિવો  દેવાદિભિર્યુક્તો  હર્ષિતઃ  સંબભૂવ  હ  ॥  25 ॥

ઇતિ  શ્રીમન્મુદ્ગલે  મહાપુરાણે  ધૂમ્રવર્ણચરિતે
વજ્રપંજરકથનં  નામ  ત્રયોવિંશોઽધ્યાયઃ  ।

